
MALAM ANUGERAH BITARA UTMSPACE 2022
10 Februari 2023 – Malam Anugerah Bitara UTMSPACE 2022 telah berlangsung dengan meriahnya di Hotel Renaissance, 
Johor Bahru. Majlis ini adalah untuk meraikan kecemerlangan staf UTMSPACE yang telah mencapai kriteria yang 
ditetapkan. Sijil penghargaan telah disampaikan oleh Yang Berusaha Prof. Ts. Dr. Nazri bin Ali Ketua Pegawai Eksekutif 
UTMSPACE. Seramai 172 orang staf UTMSPACE telah menerima sijil.

Memetik daripada ucapan Prof. Ts Dr. Nazri, beliau turut 
menyatakan rasa syukur beliau kepada ALLAH SWT 
kerana diberi peluang menggalas tugas sebagai peneraju 
UTMSPACE dan sama-sama mengembling tenaga 
bersama dengan warga UTMSPACE untuk mencapai misi 
dan visi syarikat. Ditambah pula pada tahun ini, UTMSPACE 
menyambut ulang tahun yang ke 30 sebagai peneraju 
pembelajaran sepanjang hayat di Malaysia dan banyak 
perancangan telah diatur bagi memperkukuhkan jenama 
UTMSPACE di pasaran dalam dan luar negara.

Majlis Malam Anugerah Bitara UTMSPACE 2022 ini diakhiri 
dengan penyampaian hadiah bagi persembahan ‘Buka 
Panggung’ dan sesi bergambar bersama seluruh staf. 

MALAM ANUGERAH 
BITARA UTMSPACE 
2022

Statistik Staf UTMSPACE Sehingga Bulan Mac 2023
	

Statistik Penjawatan Staf di UTMSPACE bagi bulan Januari sehingga Mac 2023 adalah seperti berikut: 

BAHAGIAN PENGURUSAN DAN
PEMBANGUNAN SUMBER MANUSIA

UTMSPACE MyCPD / Individual Development Plan
Bahagian Pengurusan dan Pembangunan Sumber Manusia telah menyusur pelan perancangan untuk 

memperkasakan pembangunan ilmu dan kemahiran staf UTMSPACE sepanjang 2023. Penggunaan kaedah 
pengiraan kumpulan mata UTMSPACE MyCPD telah digunapakai mengikut kategori jawatan seperti berikut:

Sekalung Tahniah
Selamat Datang dan Sekalung Tahniah di atas Pelantikan Pentadbir di UTMSPACE

Sekalung Tahniah diucapkan di atas perlantikan jawatan baharu seperti berikut:

Selamat Bertugas kepada staf baharu yang melapor diri:

Sekalung Tahniah diucapkan kepada penerima Anugerah Staf Contoh bagi Q1/2023:

Sekalung Tahniah diucapkan kepada penerima Anugerah Staf Contoh bagi Q1/2023:

Kelahiran Cahaya Mata
Bahagian Pengurusan dan Pembangunan Sumber Manusia telah menyampaikan wang saguhati dan cenderamata 

bagi staf yang telah menerima kelahiran anak.  Staf yang menerima sumbangan tersebut adalah seperti berikut:

Bahagian Aset dan Fasiliti UTMSPACE telah menjalankan pemeriksaan keatas peralatan elektrikal dan perabut yang 
terdapat di pejabat UTMSPACE Johor Bahru. Perkakas pejabat yang telah rosak ataupun usang diasingkan untuk 
proses pelupusan ataupun dijual semula sebagai barangan terpakai. Proses pemeriksaan dan saringan telah dilakukan 
bermula sejak bulan Julai sehingga Disember 2022. Dengan adanya proses ini, ia dapat memberi lebih banyak ruangan 
kerja staf dan ruangan simpanan di pejabat.

Berikut merupakan jadual bagi penjualan barangan terpakai seperti ditetapkan:  

Ruangan kerja di bangunan UTMSPACE Taman 
Universiti telah menjalani proses baik pulih dan 
renovasi secara berkala. Proses menaik taraf ruang 
kerja yang  diselenggarakan oleh Bahagian Aset dan 
Fasiliti telah dimulakan sejak bulan November 2022 
dan berakhir pada Mac 2023. Kerja-kerja baik pulih 
dan renovasi ruang di aras dua bangunan tersebut 
adalah meliputi kawasan susun atur perabut dan ruang 
kerja staf, pemasangan pembahagi ruang dan dinding, 
pemasangan sistem pendingin hawa, jaringan eletirk 
yang lebih tersusun, serta gentian saluran air dari tangki 
utama ke pili-pili yang berkaitan. Kerja-kerja renovasi 
dan penyelengaraan perlu dilakukan memandangkan 
usia bangunan yang diduduki telah melebihi 35 tahun. 

BAHAGIAN ASET & FASILITI UTMSPACE

Renovasi 2023

Tarikh

14 Mac 2023

21 Mac 2023

Jenis Jualan

Telefon pintar

Perabut & Penghawa Dingin

Bahagian Aset & Fasiliti telah memulakan kerja-kerja 
penyelenggaraan pendingin hawa secara berkala 
bermula dari bulan Mac 2022 sehingga kini. Sebanyak 
200 unit pendingin hawa telah diselenggara dengan 
bantuan daripada staf Bahagian Sumber Manusia, 
Pejabat Pengambilan Pelajar, Pejabat Program Separuh 
masa dan beberapa lagi dari bahagian lain di bangunan 
T05, T06 dan V02. 

Penyelenggaraan Mac 2022

Hari Pendaftaran Terbuka UTMSPACE telah diadakan pada 7hb 
Januari 2023 di Lobi T05 UTMSPACE Johor Bahru, manakala di 
Residensi Kuala Lumpur pula adalah pada 15hb Januari 2023. 
Penganjuran Pendaftaran Terbuka ini adalah bertujuan memberi 
peluang kepada umum untuk hadir ke lokasi bagi mendaftar ke 
program yang ditawarkan. Selain daripada itu, para pengunjung 
dapat berinteraksi bersama pegawai-pegawai yang bertugas 
bagi mendapatkan maklumat tentang program-program yang 
ditawarkan, proses pendaftaran serta bantuan kewangan yang 
disediakan oleh pihak UTMSPACE dan institusi kewangan 
yang lain. Lebih 100 orang pengunjung telah hadir ke Program 
Pendaftaran Terbuka kali ini dan hampir 50 pemohon yang layak 
untuk ditawarkan tempat bagi Ambilan Februari 2023. 

BAHAGIAN PEMASARAN 
DAN PERHUBUNGAN 
PELANGGAN

Pendaftaran Terbuka 
Program Sarjana Muda
(Ambilan Februari 2023)

Johor Bahru, 26 & 27 Februari 2023 - Audit Sistem Pengurusan 
Kualiti (SPK) SPACE UTM telah dilaksanakan dengan memberi 
tumpuan khusus kepada penilaian terhadap pematuhan keperluan 
Standard MS ISO 9001. Audit yang dijalankan merangkumi 
pematuhan Prosedur Kerja, pematuhan Prosedur Pengurusan 
Risiko dan audit ke atas proses sokongan seperti kawalan rekod, 
penyelenggaraan kenderaan dan latihan. 

Antara barisan panel audit daripada Universiti Teknologi Malaysia 
adalah Dr. Nor Izura binti Tukiman, Encik Kifli bin Jimpi dan Encik 
Ahmad Basyeer bin Madzlan. Manakala Pn. Siti Zarinah binti 
Abu Jalal merupakan Ketua Juruaudit untuk sesi audit kali ini. 
Keputusan daripada proses penilaian yang dilakukan, didapati 
tiada penemuan NCR (Non Compliance Report) sepanjang proses 
semakan dan penilaian dijalankan. Segala amalan prosedur 
adalah relevan dan teratur serta dokumentasi yang berkaitan 
adalah lengkap. Setinggi-tinggi Tahniah diucapkan kepada 
seluruh pasukan audit yang terlibat serta warga SPACE UTM yang 
memberi kerjasama sepenuhnya dalam kelancaran sesi Audit 
Pematuhan Sistem Pengurusan Kualiti (SPK) SPACE kali ini. 

BAHAGIAN PENGURUSAN 
KUALITI DAN RISIKO

Audit Pematuhan Sistem 
Pengurusan Kualiti SPACE 
UTM

Johor Bahru, 7 Mac 2023 – Inisiatif bagi Program Bicara Kualiti UTMSPACE anjuran 
Bahagian Pengurusan Kualiti Dan Risiko kini telah memasuki tahun ketiga dalam 
penganjuran sesi Bicara Kualiti secara bersiri. Program dimulakan dengan Siri 1/2023 
yang telah disampaikan oleh En. Rosnizam bin Maarof, Pengurus Besar, Bahagian 
Pengurusan Kualiti dan Risiko, UTMSPACE bertajuk Kesedaran MS ISO 9001:2015. 
Program Bicara Kualiti ini telah menarik 100 orang penonton secara dalam talian di FB 
Official UTMSPACE serta aplikasi Webex. 

Perkara yang ditekankan oleh En. Rosnizam adalah tentang Standard MS ISO 
9001:2015 pada pengkhususan terhadap panduan dan keperluan mewujudkan Sistem 
Pengurusan Kualiti yang praktikal dan berkesan. Ia merupakan sebuah proses yang 
bersistematik dan konsisten dalam penyediaan sesebuah produk dan perkhidmatan 
untuk memenuhi keperluan pelanggan.

Bicara Kualiti Siri 
1/2023

5 JANUARI 2023 - Sekolah Pendidikan Professional dan Pendidikan 
Berterusan (SPACE) UTM telah menganjurkan Majlis Aluan Pelajar 
secara hybrid di Dewan Kuliah 4, Universiti Teknologi Malaysia 
Kuala Lumpur bagi meraikan 24 pelajar baharu program Diploma 
Sepenuh Masa UTM ambilan Semester II Sesi 2022/2023. 

Prof. Ts. Dr. Nazri bin Ali Ketua Pegawai Eksekutif UTMSPACE 
telah meluangkan masa untuk merasmikan acara tersebut secara 
dalam talian. Memetik ucapan beliau, pelajar-pelajar baharu perlu 
lebih proaktif ketika menjadi pelajar di UTM. Beliau turut berpesan 
kepada mereka untuk merebut setiap peluang yang diberikan demi 
untuk memperluaskan ilmu dan mempertingkatkan pengalaman 
ketika dalam pengajian.

Pelajar telah menjalani beberapa aktiviti yang direncanakan seperti 
menghadiri taklimat, pemeriksaan kesihatan dan lawatan sekitar 
kampus. UTMSPACE mengucapkan Selamat Datang kepada 
semua pelajar baharu Program Diploma Sepenuh Masa UTM bagi 
Sesi 2022/2023.

Majlis Aluan Pelajar 
Program Diploma 
(Sepenuh Masa) UTM 
Semester II, Sesi 
2021/2022

UNIT HAL EHWAL 
PELAJAR DAN ALUMNI

14 JANUARI 2023 - Seramai 15 orang pelajar baharu bagi program 
Diploma Separuh Masa UTM telah diraikan di dalam Majlis Aluan 
Pelajar. Ia telah berlangsung  di Bilik Kuliah 7 dan 8, Residensi 
UTM KL secara dalam talian dengan penggunaan aplikasi Webex.
 
Ketua Pegawai Eksekutif UTMSPACE, Prof. Ts. Dr. Nazri bin Ali 
telah meluangkan masa untuk meraikan pelajar-pelajar baharu 
secara dalam talian. Ucapan aluan daripada Pengurus Besar Pusat 
Pengajian Separuh Masa turut ditayangkan melalui rakaman video 
pada majlis tersebut. Pelajar-pelajar telah diberi taklimat berkaitan 
dengan perkhidmatan teknologi maklumat oleh UTMDigital, 
taklimat perpustakaan, taklimat peraturan kewangan dan 
pinjaman PTPTN, taklimat perlindungan insurans pelajar, MUET 
dan juga taklimat program serta peraturan akademik. UTMSPACE 
mengucapkan Selamat Datang kepada semua pelajar baharu 
Program Diploma Separuh Masa UTM bagi Sesi 2022/2023.

Majlis Aluan Pelajar 
Program Diploma 
(Separuh Masa) UTM 
Semester II, Sesi 
2022/2023

5 MAC 2023 - Seramai 343 orang pelajar baharu bagi Program Sarjana Muda 
Separuh Masa UTM kemasukan Semester II Sesi 2022/2023 telah diraikan 
dalam Majlis Aluan Pelajar secara dalam talian menerusi aplikasi Webex.

Prof. Ts. Dr. Nazri bin Ali, Pengerusi SPACE UTM juga merangkap Ketua 
Pegawai Eksekutif UTMSPACE telah menyampaikan ucapan aluan kepada 
para pelajar yang  menyertai majlis tersebut. Turut hadir adalah Pengurus 
Besar Pusat Pengajian Separuh Masa Dr Ismail bin Mohamad yang turut 
memberi taklimat berkaitan dengan peraturan akademik. Majlis ini diisi dengan 
bacaan ikrar oleh pelajar dan diikuti taklimat berkaitan MUET, peraturan 
kewangan serta pengeluaran KWSP, PTPTN,  perlindungan insurans pelajar, 
perkhidmatan ICT, perpustakaan UTM dan juga keselamatan. Taklimat-
taklimat tersebut telah disampaikan oleh perwakilan dari setiap pusat yang 
berkenaan. UTMSPACE mengucapkan Selamat Datang kepada semua pelajar 
baharu Program Sarjana Muda Separuh Masa UTM bagi Sesi 2022/2023.

Majlis Aluan Pelajar 
Program Sarjana 
Muda (Separuh Masa) 
UTM Semester II, Sesi 
2022/2023

16 MAC 2023 – Majlis Aluan  Pelajar bagi Program Sarjana Muda (Sepenuh 
Masa) UTM telah disertai seramai 50 orang pelajar baharu yang diadakan 
secara dalam talian melalui aplikasi Webex dan Blackboard. Prof. Ts. Dr. Nazri 
bin Ali telah merasmikan dan menyampaikan ucapan aluan kepada pelajar 
pada majlis tersebut.  

Pengurus Besar Pusat Pengajian Ijazah dan Asasi turut menyampaikan ucapan 
aluan pada majlis tersebut. Pelbagai taklimat penting telah disampaikan 
sepanjang majlis ini. Antaranya adalah taklimat daripada Pejabat Hal Ehwal 
Pelajar UTM, Pusat Kaunseling UTM, pusat ICT oleh UTMDigital, taklimat 
Perpustakaan UTM, taklimat Pusat Kesihatan UTM dan juga daripada 
Bahagian Keselamatan UTM. 

Pada sesi petang pula, program diteruskan dengan taklimat Peraturan 
Kewangan oleh Bahagian Kewangan UTMSPACE, taklimat PTPTN dan 
perlindungan insurans takaful pelajar, taklimat pelajar antarabangsa dan 
akhir sekali taklimat pembelajaran dalam talian. UTMSPACE mengucapkan 
Selamat Datang kepada semua pelajar baharu Program Sarjana Muda 
(Sepenuh Masa) UTM bagi Sesi 2022/2023.

Majlis Aluan Pelajar 
Program Sarjana 
Muda (Sepenuh Masa) 
UTM Semester II, Sesi 
2022/2023

21 MAC 2023 –  Program UTMSPACE Wacana Ilmu Bersama Alumni 
telah menjemput En. Lee See Peng dari PMI Technology Sdn. Bhd. untuk 
memberikan perkongsian ilmu kepada warga UTM / UTMSPACE menerusi 
FB Live UTMSPACE dan aplikasi Webex.

En. See Peng, merupakan seorang Pengurus (R&D) telah menyampaikan 
sedikit perkongsian ilmu berkaitan bidang perindustrian mekanikal yang boleh 
diceburi oleh lepasan graduan IPT. Perindustrian Mekanikal memerlukan 
tenaga kerja yang berkemahiran bagi memenuhi sektor pembuatan negara. 
 
UTM adalah antara universiti yang melahirkan graduan-graduan yang berilmu 
serta berkualiti bagi memenuhi permintaan sektor tersebut. En. See Peng 
merupakan Alumni UTM bagi program Diploma Kejuruteraan Mekanikal 
(2011) dan Sarjana Muda Kejuruteraan (Mekanikal) (2017) UTM. Tambah 
beliau graduan lepasan UTM adalah graduan yang sering ditawarkan 
pekerjaan dipasaran. Ia berdasarkan daripada kecemerlang akademik dan 
sahsiah individu yang baik, yang memenuhi kehendak majikan di sektor 
industri samada di dalam ataupun di luar negara.

UTMSPACE Wacana 
Ilmu Bersama Alumni 
Siri 3/2023: Kenali 
Potensi Industri 
Mekanikal

28 MAC 2023 – Seramai 36 orang pelajar telah menyertai Majlis Penyampaian 
Dermasiswa Tabung Endowmen UTMSPACE yang telah di jalankan secara 
dalam  talian. Penerima adalah terdiri daripada sembilan orang pelajar daripada 
kumpulan kelima yang merangkumi pelajar tahun ketiga pembelajaran. 
Sembilan orang lagi adalah daripada kumpulan keenam yang merupakan 
pelajar tahun kedua pengajian. Penerima bagi kumpulan kelima dan keenam 
adalah terdiri daripada pelajar Program Diploma SPACE UTM serta Kolej 
SPACE sahaja. 18 orang penerima adalah pelajar daripada kumpulan ketujuh.

Tabung Endownmen UTMSPACE telah di wujudkan sejak tahun 2021. Ia 
adalah  bertujuan bagi membantu pelajar SPACE UTM dan Kolej SPACE yang 
berkelayakan dan berkeperluan untuk diberi bantaun bagi menampung yuran 
pengajian serta aktiviti kebajikan pelajar SPACE UTM. 

Atas dasar keprihatinan UTMSPACE, bantuan dermasiswa tabung endowmen 
telah diperluaskan kepada seluruh pelajar SPACE UTM daripada pelajar 
Program Asasi, Diploma, Sarjana Muda sepenuh masa dan separuh masa 
bermula 2023. Pihak UTMSPACE mengucapkan tahniah kepada penerima 
Dermasiswa Tabung Endowmen UTMSPACE dan berharap agar pelajar dapat 
memanfaatkan sepenuhnya bantuan yang disalurkan ini untuk kemajuan diri. 

Majlis Penyampaian 
Dermasiswa Tabung 
Endowmen UTMSPACE

